
[bookmark: _GoBack]«Հայաստանի Հանրապետության կառավարության 2020 թվականի դեկտեմբերի 3-ի N1976-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի

	1. ՀՀ տարածքային կառավարման և
ենթակառուցվածքների նախարարություն
	25.07.2024թ.

	
	N ԳՍ/25․2/23429-2024

	
Հայտնում ենք, որ ՀՀ տարածքային կառավարման և ենթակառուցվածքների նախարարությունը իր իրավասությունների շրջանակում ՝ «Հայաստանի Հանրապետության կառավարության 2020 թվականի դեկտեմբերի 3-ի N1976-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունի։
	
Ընդունվել է ի գիտություն։
 

	2. ՀՀ էկոնոմիկայի նախարարություն
	31.07.2024թ․

	
	N01/15290-2024

	Ի պատասխան Ձեր՝ 2024 թվականի հուլիսի 19-ի թիվ 01/3-4/45379-2024 գրության` քննության առնելով «Հայաստանի Հանրապետության կառավարության 2020 թվականի դեկտեմբերի 3-ի N 1976-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), հայտնում ենք հետևյալը․
Նախագծով նախատեսվում է, որ Էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի կողմից պատվերների ձևակերպման և ուղևորափոխադրումների, ինչպես նաև կազմակերպությունների, անհատ ձեռնարկատերերի կամ ֆիզիկական անձանց կողմից մարդատար տաքսի ավտոմոբիլներով ուղևորափոխադրումների իրականացման դեպքում էլեկտրոնային հսկիչ դրամարկղային մեքենան հարկային մարմնում գրանցվում է հարկ վճարողի կողմից հարկային մարմին ներկայացված՝ նախագծի հավելվածի 3-րդ կետում նշված տեղեկատվության հիման վրա։ Միաժամանակ, սահմանվում է էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի կողմից պատվերների ձևակերպման և ուղևորափոխադրումների, ինչպես նաև կազմակերպությունների, անհատ ձեռնարկատերերի կամ ֆիզիկական անձանց կողմից մարդատար տաքսի ավտոմոբիլներով ուղևորափոխադրումների իրականացման դեպքում էլեկտրոնային հսկիչ դրամարկղային մեքենայի էլեկտրոնային կտրոնի վրա տպագրման ենթակա տեղեկատվությունը։
Նախատեսվող կարգավորումների արդյունքում հատկապես անհատ ձեռնարկատերեր կամ ֆիզիկական անձանց կողմից ուղևորափոխադրումների իրականացման դեպքում վերջիններս ՀԴՄ կիրառելու համար ըստ էության պետք է տիրապետեն որոշակի նոր հմտությունների, ինչպես նաև պետք է ունենան անհրաժեշտ ծրագրային միջոցներ կամ դիմել համապատասխան ծառայություններ մատուցող անձանց՝ կրելով հավելյալ ֆինանսական ծանրաբեռնվածություն։  
Եվ այս առումով, Նախագծով առաջարկվող խմբի վրա հավելյալ ֆինանսական բեռի ավելացումը խնդրահարույց է վերջիններիս կողմից մատուցվող ծառայությունների գների հնարավոր բարձրացման տեսանկյունից։ 
Ավելին, նախագծի ուժի մեջ մտնելու ժամկետն ավելի է խորացնում մտահոգությունները՝ տնտեսավարողների իրազեկման և  վերջիններիս վարքագիծը նախատեսվող կարգավորումներին համապատասխանեցնելու տեսանկյունից։
	
Ընդունվել է ի գիտություն։


	3. ՀՀ ֆինանսների նախարարություն
	02.08.2024թ․

	
	N 01/2-3/15883-2024

	Ս.թ. հուլիսի 19-ի Ձեր թիվ 01/3-4/45379-2024 գրությամբ ներկայացված՝ «Հայաստանի Հանրապետության կառավարության 2020 թվականի դեկտեմբերի 3-ի թիվ 1976-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը: 
Նախագծի 1-ին կետի 2-րդ ենթակետով լրացվող թիվ 9 հավելվածի՝
1) 1-ին կետի համաձայն՝ էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի կողմից պատվերների ձևակերպման և ուղևորափոխադրումների, ինչպես նաև կազմակերպությունների, անհատ ձեռնարկատերերի կամ ֆիզիկական անձանց կողմից մարդատար տաքսի ավտոմոբիլներով ուղևորափոխադրումների իրականացման դեպքում էլեկտրոնային հսկիչ դրամարկղային մեքենայի կիրառությունը պարտադիր է,
2) 5-րդ կետի համաձայն՝ էլեկտրոնային հարթակով ուղևորափոխադրման ծառայություն մատուցող կազմակերպությունների կամ անհատ ձեռնարկատերերի կողմից պատվերների ձևակերպման և ուղևորափոխադրումների, ինչպես նաև կազմակերպությունների, անհատ ձեռնարկատերերի կամ ֆիզիկական անձանց կողմից մարդատար տաքսի ավտոմոբիլներով ուղևորափոխադրումների իրականացման դեպքում էլեկտրոնային հսկիչ դրամարկղային մեքենան հնարավորություն է ընձեռում գեներացնել էլեկտրոնային հսկիչ դրամարկղային մեքենայի էլեկտրոնային կտրոն: 
Միաժամանակ, առաջարկվում է սահմանել, որ գեներացված էլեկտրոնային հսկիչ դրամարկղային մեքենայի էլեկտրոնային կտրոնը պետք է պարունակի նաև էլեկտրոնային ՀԴՄ կիրառողի հարկ վճարողի հաշվառման համարը (ՀՎՀՀ), ինչպես նաև էլեկտրոնային ՀԴՄ կիրառողի անվանումը (կազմակերպության լրիվ անվանումը, կազմակերպաիրավական տեսակի հապավումը, անհատ ձեռնարկատիրոջ անունը, ազգանունը):
Վերոգրյալի կապակցությամբ, հայտնում ենք, որ ֆիզիկական անձանց կողմից մարդատար տաքսի ավտոմոբիլներով ուղևորափոխադրումների իրականացման դեպքում էլեկտրոնային ՀԴՄ կտրոնում պարունակվող տեղեկատվության մեջ, որպես պարտադիր պահանջ, սահմանված չէ ֆիզիկական անձանց անվան և ազգանվան վերաբերյալ տեղեկատվությունը ներառելու պահանջը:
Այս առումով, առաջարկում ենք էլեկտրոնային ՀԴՄ-ի միջոցով գեներացված էլեկտրոնային կտրոնի տեղեկատվության մեջ, որպես պարտադիր պահանջ, սահմանել նաև ֆիզիկական անձանց անվան և ազգանվան վերաբերյալ տեղեկատվության առկայությունը:
	
Ընդունվել է
Նախագիծը խմբագրվել է

	4. ՀՀ արդարադատության  նախարարություն
	09․08․2024թ․

	
	N 01/27.2/31460-2024

	«Հայաստանի Հանրապետության կառավարության 2020 թվականի դեկտեմբերի 3-ի N1976-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.						
1. Նախագծին կից ներկայացված հիմնավորման (այսուհետ՝ Հիմնավորում) 2-րդ կետով նշվում է, որ 2024թ․ սեպտեմբերի 1-ից ուժի մեջ է մտնում «Հարկային օրենսգրքում փոփոխություններ և լրացումներ կատարելու մասին» 2023 թվականի դեկտեմբերի 8-ի ՀՕ-395-Ն օրենքը, (այսուհետ՝ ՀՕ-395-Ն օրենքը) որի 2-րդ հոդվածի 3-րդ կետով նախատեսվում է, որ Կառավարությունը սահմանում է էլեկտրոնային հարթակով ուղևորափոխադրումների, 
կազմակերպությունների, անհատ ձեռնարկատերերի կամ ֆիզիկական անձանց կողմից մարդատար տաքսի ավտոմոբիլներով ուղևորափոխադրումների իրականացման դեպքում էլեկտրոնային հսկիչ դրամարկղային մեքենաների կիրառության կանոնները, այլ կերպ ասած Հիմնավորմամբ հղում է կատարվում այն լիազորող նորմին, որի հիման վրա նախատեսվում է ընդունել Նախագծով առաջարկվող կարգավորումները: 	Նշվածի կապակցությամբ հարկ ենք համարում անդրադառնալ ՀՕ-395-Ն օրենքի 4-րդ հոդվածի 2-րդ մասին, որի համաձայն՝ Սույն օրենքի ընդունմամբ պայմանավորված՝ համապատասխան ենթաօրենսդրական նորմատիվ իրավական ակտերն ընդունվում են սույն օրենքն ընդունվելուց հետո՝ վեց ամսվա ընթացքում:	Վերոգրյալի համատեքստում հարկ է նկատի ունենալ, որ ՀՕ-395-Ն օրենքը ընդունվել է 2023 թվականի դեկտեմբերի 8-ին, այսինքն լիազորող նորմով պայմանավորված ենթաօրենսդրական ակտերի ընդունման համար օրենքով պահանջվող վեցամսյա ժամկետը արդեն իսկ լրացել է, ուստի Նախագծով առաջարկվող դրույթները անհրաժեշտ է դիտարկել վերոնշյալ օրենդրական կարգավորման համատեքստում:	
	Միևնույն ժամանակ Նախագծով նախատեսվող դրույթների վերաբերյալ հայտնում ենք հետևյալը.									
[bookmark: P846]	1. Որոշման նախաբանում նույնպես անհրաժեշտ է լրացնել այն լիազորող նորմը, որը թույլ կտա Կառավարությանը հաստատելու Նախագծով առաջարկվող կարգավորումները, սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի հետևյալ պահանջից՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:				
	
Ընդունվել է ի գիտություն




































Ընդունվել է ի գիտություն
Որոշման նախաբանում լիազորող նորմի լրացման անհրաժեշտությունը բացակայում է։

	2. Նախագծի 1-ին կետի 2-րդ ենթակետով հաստատվող հավելվածի (այսուհետ՝ Հավելված) 5-րդ կետում օգտագործվում է «տեղեկատվությունը» եզրույթը, այնինչ առերևույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին, ուստի տարընթերցումներից խուսափելու նպատակով անհրաժեշտ է Նախագծում նշված «տեղեկատվություն» բառը փոխարինել «տեղեկություն» բառով՝ համապատասխան թվով և հոլովաձևերով՝ նկատի ունենալով «Տեղեկատվության ազատության մասին» օրենքի 3-րդ հոդվածի դրույթները: 								Սույն դիտողությունը վերաբերում է նաև Հավելվածի 7-րդ կետի 3-րդ ենթակետին:							
	Ընդունվել է
Նախագծի հավելվածում «տեղեկատվություն» բառը փոխարինվել է «տեղեկություն» բառով համապատասխան թվով և հոլովաձևերով։

	3․ Հավելվածի 6-րդ կետի երկրորդ և երրորդ պարբերությունները անհրաժեշտ է համարակալել
	Ընդունվել է գիտություն
Նշված կետում պարբերություններ առկա չեն։



